
AUKERA BERRI BAT ALA FRUSTRAZIOA?

Gaur egungo gizarteak babestu eta bultzatzen du, imigrazio handia izatea munduan

zehar. Munduko potentzia nagusiek, erabili eta suntsitu egiten dituzte garatu gabeko

herrialdeetako jendea, eta baliabide gabe uzten dituzte. Honen ondorioz, bertako jendeak

beste leku bat bilatu behar du eta askotan euren egoeraren errudunak diren herrialdeetan

bilatzen dute babesa. Potentzia nagusiek, ezkutuan eta inor konturatu gabe herrialde

horietako gerrak pizten dituzte eta gatazka horrekin etekin ekonomikoak lortzen dituzte.

Beraz, herrialde horrek hartu behar du migratzaileak jasotzeko erabakia? Nola nahi izan

behar du bere erruagatik egoera jasanezinean dauden pertsonak, bere herrialdean sartzen

uztea. Nola barneratu behar du 14 urteko errefuxiatu batek, beste herrialde batean sartu

ezin duela?  Berriro gerran dagoen bere herrialdera itzuli behar duela?

Dilema honek, hausnarketa gehiagorako aukera ematen duenez, besteen egoeran

jartzeko aukera ematen digu eta aukera guztiak aztertuko ditugu. Aurkeztu den egoeran,

bere herrialdetik gerraren ondorioz alde egin behar izan duen errefuxiatu baten paperean

jarri naiz. Herrialdean berrian sartzeko aukera jartzen didate, bertako legeak hautsiz eta

bertako baliabideak murriztuz edo gobernuak, nire herrialdera itzultzeko aukera du, ni eta

nire familia arriskuan jarriz.

Bidean gainditu ditugun traba guztiak atzean utzi eta bizitza berri bat hasteko aukera

dut herrialde berri batean, eta aukera hori galdu nahi ez dudan arren, jakitun naiz

herrialdeko gobernuaren esku dagoela erabakia. Mandatariek, egoera honen aurrean bi

aukera dituzte. Alde batetik nire herrialdera deportatzeko aukera dute, eta bestetik ni

herrialdean bertan geratzeko aukera dute. Bigarren aukera hau ere nire esku dago, beraz

nahiko arraroa da, azken finean ni bezalako migratzaile bat gobernuaren pare jarri delako,

eta erabakia hartzeko baimena eman zaidalako (migratzaileari).

Herrialde berrian geratzeko hautua egin ezkero, nire familia eta egoera berean

dauden pertsonen egoera hobetuko luke gobernuak. Adibidez, egoera larri batetik,

lasaitasuna dagoen toki seguruago batera mugitzea, laguntza handikoa izan daiteke.

Gainera, anai-arreben etorkizunak argi izpi bat izango luke, heziketa sakonago eta

egonkorrago bat jasoz. Gurasoei berriz, bizitzeko gogoa handituko litzaiekela iruditzen zait,

haien familia babestuta dagoela ikustean. Diru pixkabat lortzeko berriz, errazagoa izan

daiteke gatazkarik gabeko herrialde batean lana bilatzea. Egunerokotasun ohiko bat izateak

onura handiak ekarriko lizkigukeela uste dut, gerrako egoera zailak atzean utziz.

Eduardo Galeanok esan zuen bezala, “Munduak duen onena, mundua eratzen duten mundu

txikiak dira”, kultura eta ohitura ezberdinak, leku edo toki berdinean elkartzeak denen

onurarako direla esan nahi duela. Bertako jendearekin interaktzen eta elkarbizitzen saiatu

naiteke, gure onurarako, haien bizimodua ezagutzeko eta haien onurarako, gure kultura eta

ohiturak errespetatu eta ezagutarazteko.

Beste aldetik, gobernuak gure herrialdera itzuli gaitzake. Hala, euren herrialdeko

egoerak aurretik zegoen bezala jarraituko du. Bertako biztanleak egoera ekonomiko

egonkorra izango dute eta herrialdeko baliabideek ongi funtzionatzen jarraituko dute. Ez

dute herrialdeko migrazioa-legerik* hautsiko, gauzak dauden bezala utziko dituzte eta ez

dute bertako biztanleen egoera aldatu beharko, hauen babesa eta onarpen osoa jasoz.

Herrialdeko kulturak edo ohiturek ez dute beste batekin alderaketarik jasango eta ez da

arriskuan ikusiko. Bertako ohiturak ia herrialde osoan praktikatzen jarraituko dira eta

biztanleak harro sentituko dira haien kulturaz.

Kontuan hartu behar da ere, gatazka honen sorrera nazioen arteko interes

ekonomikoek eta botereek eragina dela. Historian zehar, gatazka guztien sorrerak, herrialde

bakoitzaren interesek eragindakoa izan da eta gaur egun ere hau da arazo nagusia.

Normalean, potentzia nagusien gehiegizko nahi honek arazo handiak ekarri ohi ditu eta

kapitalismoaren ezaugarri nagusi bat da. Baliabide asko duten pertsona zein herrialdeek

oraindik gehiago nahi dute, bai ekonomikoki, bai lur jabetzez. Europako herrialde askok,

Afrika eta Asiako koloniak izan zituztenean, ekonomikoki aberastasunak lortzeko erabili

zituzten bertako lurrak, zein biztanleak. Honen ondorioz, gerra zibilak eragin zituzten. Eurak

ez ziren gerraren parte, baina erantzunkizun osoa eurena zen. Beste adibidea

Errusia-Ukrania gerra da. Errusiak nahiz eta lur jabetza handia izan, munduko herrialde

handiena da, Ukrania inbaditu nahi du aurretik lur horiek bereak zirela argudiatuta. Lur

gehiena den herrialdea izan arren, oraindik gehiago nahi du eta askotan herrialde txikienak

dira gatazka honen kaltetu nagusiak.

*Migrazio-legeez hitz egitean, herrialdean migratzaileein inguruan dauden legeen

multzoaz hitz egiten dela uste dut aurkeztu zaidan dileman. Adibidez, legeak adierazitako

epea baino denbora gehiago gelditzea herrialdean bertan.

Esandako guztia kontuan harturik, gobernuak herrialdean geratzen utzi beharko

nindukela uste dut. Azken finean, pertsona baten giza eskubideak errespetatzeko beharra

dagoela uste dut. Herrialde bateko lege guztiak, giza eskubideetan oinarritu beharko

liratekeela uste dut. Hau da, herrialde batek lege berri bat proposatzen duenean, giza

eskubiderik urratzen ez dela ziurtatzea, nahitaezko eginbehar bat izan behar litzateke.

Edozein estatuko legeen gainetik egon behar lirateke giza eskubideak, pertsonen ongizatea

bermatuz eta babestuz. Bestalde, gobernu baten lan nagusia pertsona ororen bizitzak

bermatzea izan beharko litzateke. Pertsona hau nahiz eta ez izan herrialdean jaio edo

ilegalki beste herrialde batetik etorria izan, babes berdina eman behar zaiela uste dut.

Gainera, bere herrialdetik ihes egin duen pertsonak laguntza gehiago beharko du, eta

laguntza hori estatuaren aldetik, zein bertako herritarren aldetik etor daiteke. Migratzaile

batek izan dezakeen amets zitalena da bere herrialdera itzultzea eta hori da gobernu

gehienek egiten dutena. Batetik, bidean gainditutako arazo eta ankerkeria guztiek

ezertarako balio ez dutela konturatzen deneko pentsaera, oso gogorra da migratzaile

batentzat. Bestetik, bere herrialdean dagoen giro ilunera itzultzeak dakarren segurtasun

ezak eta gatazka baten erdian bizitza berreraikitzeak, arazo psikologikoak ekar ditzazke.

Horregatik, munduko edozein izaki bizidun zaindu eta errespetatu behar dela uste dut, haren

jatorria edonor izanda ere. Dilema honekin errefuxiatuaren paperean jarri eta pixkabat

aztertuta, edonork nahiko luke beste herrialdean onartzea, eta beraz, guk ere berdin egin

behar dugunaren iritziaren aldekoa naiz.


